
МИНИСТЕРСТВО ЗА ВНАТРЕШНИ РАБОТИ

Врз основа на член 13 од Законот за изменување и дополнување на Законот за личната 
карта („Службен весник на Република Македонија“ бр.19/07), а во врска со членовите 12 
став (3), 13 и 23 став (5) од Законот за употреба на јазиците („Службен весник на 
Република Македонија“ бр.7/19), министерот за внатрешни работи донесе

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
ОБРАЗЕЦОТ НА БАРАЊЕТО ЗА ИЗДАВАЊЕ НА ЛИЧНАТА КАРТА, 

ОБРАЗЕЦОТ НА ПОТВРДАТА ЗА ПОДНЕСЕНО БАРАЊЕ ЗА ИЗДАВАЊЕ НА 
ЛИЧНАТА КАРТА, ОБРАЗЕЦОТ НА ЛИЧНАТА КАРТА, ПОСТАПКАТА ЗА 

ИЗДАВАЊЕ И ЗАМЕНА НА ЛИЧНАТА КАРТА И ЗА НАЧИНОТ  НА  ВОДЕЊЕ 
НА  ЕВИДЕНЦИЈА ЗА ИЗДАДЕНИТЕ ЛИЧНИ КАРТИ

Член 1
Во Правилникот за образецот на барањето за издавање на личната карта, образецот на 

потврдата за поднесено барање за издавање на личната карта, образецот на личната карта, 
постапката за издавање и замена на личната карта и за начинот на водење на евиденција за 
издадените лични карти („Службен весник на Република Северна Македонија“ бр. 196/21 
и 285/22), во член 8 ставот 6 се менува и гласи:

„Лицето кое ја загубило личната карта или на друг начин ќе остане без неа (поплава, 
земјотрес, пожар и слично), пред да поднесе барање за издавање на нова лична карта, 
пријавува на Министерството за внатрешни работи за да ја огласи за неважечка во 
„Службен весник на Република Северна Македонија“.

По ставот 6 се додаваат два нови става 7 и 8, кои гласат:
„Пред поднесување на барањето за издавање на нова лична карта, лицето потпишува 

изјава за загубена лична карта (Образец бр.12 и Образец бр.13).
Обрасците од ставот 7 на овој член, се дадени во прилог и се составен дел на овој 

правилник“.
Ставовите 7 и 8 стануваат ставови 9 и 10.

Член 2
Обрасците број 1 и 2 се заменуваат со нови Обрасци број 1 и 2, кои се дадени во прилог 

и се составен дел на овој правилник.

Член 3
Овој правилник влегува во сила осмиот ден од денот на објавувањето во „Службен 

весник на Република Северна Македонија“.

Бр. 13.1.1-84069/1 Министер
9 август 2024 година  за внатрешни работи,

Скопје Панче Тошковски, с.р.

